
«-------»----------------- 2015 թվականի N     -Ա
ՏԱՐԱԾՔ (ԳՈՒՅՔ) ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին կետը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնված` Հայաստանի Հանրապետության Արագածոտնի մարզի Ապարան քաղաքի Մարշալ Բաղրամյան փողոցի 4-րդ փակուղու թիվ 3 հասցեում գտնվող 1113 քառ. մետր մակերեսով վարչական շենքը,  82,8 քառ. մետր մակերեսով փայտյա տնակը, 82,2 քառ. մետր մակերեսով աղյուսե շինությունը, 111,5 քառ. մետր մակերեսով ավտոտնակները և 22,5 քառ. մետր մակերեսով կաթսայատունը` իրենց զբաղեցրած 4168,5 քառ. մետր մակերեսով հողամասով հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:

2. Հայաստանի Հանրապետության աշխատանքի և սոցիալական հարցերի նախարարին` 

1) սույն որոշումն ուժի մեջ մտնելուց հետո մեկամսյա ժամկետում` առաջարկություն ներկայացնել Հայաստանի Հանրապետության կառավարություն` անշարժ գույքի նկատմամբ իրավունքների պետական գրանցման ծախսերը Հայաստանի Հանրապետության 2015 թվականի պետական բյուջեով նախատեսված` Հայաստանի Հանրապետության աշխատանքի և սոցիալական հարցերի նախարարության միջոցով իրականացվող բյուջետային ծրագրերով նախատեսված միջոցների շրջանակներում իրականացնելու վերաբերյալ.

2) Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ` սույն որոշումն ուժի մեջ մտնելուց հետո քառամսյա ժամկետում Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված տարածքների հաշվեկշռային արժեքների որոշման, հանձնման-ընդունման և անշարժ գույքի նկատմամբ իրավունքների պետական գրանցման աշխատանքները:

ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
«ՏԱՐԱԾՔ (ԳՈՒՅՔ) ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարությունը 2011թ. հուլիսի 28-ի նիստի N29 արձանագրային որոշմամբ (այսուհետ` որոշում) հավանություն է տվել ինտեգրված սոցիալական ծառայությունների տրամադրման համար անհրաժեշտ շենքերի (տարածքների), այդ թվում` միասնական ընդունարանների տեղակայման վայրերին և պայմաններին:  Որոշման 2-րդ կետի 1)-ին ենթակետով նախատեսվում է համապատասխան շենքերը (տարածքները) պետական գույք հանդիսանալու դեպքում` դրանք հանձնել (ամրացնել) ՀՀ աշխատանքի և սոցիալական հարցերի նախարարությանը: 

ՀՀ վարչապետի 2015 թվականի հունվարի 20-ի N 02/14.9/530-15 հանձնարարականով համաձայնություն է տրվել Ապարան քաղաքի Բաղրամյան փողոցի 43 հասցեի շինության (նախկինում` «ՀՀ ԱՆ հիգիենիկ և հակահամաճարակային տեսչության Արագածոտնի մարզային փորձագիտական կենտրոն» ՊՈԱԿ) տարածքը որպես համալիր սոցիալական ծառայությունների տարածքային կենտրոն (ՀՍԾՏԿ) վերակառուցելու առաջարկությանը:

Առաջարկվող լուծումները.
Նախագծով առաջարկվում է. 
Ապարանում ստեղծվող ՀՍԾՏԿ-ի 3 մարմինները (սոցիալական աջակցության տարածքային գործակալությունը, զբաղվածության տարածքային կենտրոնը և սոցիալական ապահովության տարածքային բաժինը) և միասնական ընդունարանը տեղակայել նոր շենքում` տրամադրելով 1113 քառ. մետր մակերեսով վարչական շենքը,  82,8 քառ. մետր մակերեսով փայտյա տնակը, 82,2 քառ. մետր մակերեսով աղյուսե շինությունը, 111,5 քառ. մետր մակերեսով ավտոտնակները և 22,5 քառ. մետր մակերեսով կաթսայատունը` իրենց զբաղեցրած 4168,5 քառ. մետր մակերեսով հողամասով:
Ակնկալվող արդյունք.
ՀՀ Արագածոտնի մարզի Ապարանի ՀՍԾՏԿ-ի համար բավարար աշխատանքային պայմանների և միասնական ընդունարանի ստեղծում:
ՏԵՂԵԿԱՆՔ
«ՏԱՐԱԾՔ (ԳՈՒՅՔ) ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Տարածք (գույք) վերցնելու և ամրացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՏԱՐԱԾՔ (ԳՈՒՅՔ) ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Տարածք (գույք) վերցնելու և ամրացնելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
ԱՄՓՈՓԱԹԵՐԹ

«ՏԱՐԱԾՔ (ԳՈՒՅՔ) ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 18.06.2015թ. N    01/14/7269-15
	«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք (գույք) ամրացնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն
	

	ՀՀ Արագածոտնի մարզպետարան
12.02.2015թ. N    01/10.1/557-15
	առաջարկություններ  չունեն
	Ընդունվել է ի գիտություն
	

	ՀՀ ԿԱ անշարժ գույքի կադաստրի պետական կոմիտե
16.02.2014թ. N    ՄՍ/7.2/929-15
	Նկատի ունենալով, որ Հայաստանի Հանրապետության Արագածոտնի մարզի Ապարան քաղաքում գտնվող <<Հայաստանի Հանրապետության առողջապահության նախարարության հիգիենիկ և հակահամաճարակային տեսչության Արագածոտնի մարզային փորձագիտական կենտրոն>> պետական ոչ առևտրային կազմակերպությանն ամրացված Հայաստանի Հանրապետության սեփականություն հանդիսացող գույքը հասցեավորում չունի, ուստի առաջարկվում է մինչև նշված գույքը <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին ամրացնելը, Հայաստանի Հանրապետության կառավարության 29.12.2005թ. N 2387-Ն որոշմամբ սահմանված կարգով նշված գույքին տրամադրել հասցե (23.05.2006թ. անշարժ գույքի սեփականության (օգտագործման) իրավունքի պետական գրանցման թիվ 1831754 վկայական):
	Ընդունվել է:
	Գույքը հասցեավորվել է և Նախագծի 1-ին կետը խմբագրվել է

	ՀՀ ԿԱ պետական գույքի կառավարման վարչություն
18.02.2015թ. N      01/22.31/681-15
	որոշման նախագծի 1-ին կետում նշված անշարժ գույքի մակերեսները համապատասխանում եմ սեփականության իրավունքի գրանցման վկայականում գրանցված մակերեսներին, իսկ հետագայում անճշտություններից խուսափելու նպատակով առաջարկում եմ իրականացնել 2-րդ կետում նշված անշարժ գույքի չափագրում և չափագրման արդյունքում ստացված մակերեսը ներառել որոշման նախագծում:

Միաժամանակ առաջարկում եմ որոշման նախագծի 3-րդ կետի 2-րդ ենթակետը խմբագրել հետևալ բովանդակությամբ.


<<2) Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ` սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին և 2-րդ կետերում նշված անշարժ գույքի հանձնման-ընդունման և իրավունքների պետական գրանցման աշխատանքները>>:
	Ընդունվել է:
	Գույքը չափագրվել է և Նախագիծը խմբագրվել է

	ՀՀ ֆինանսների նախարարություն 16.02.2015թ. N   01/83-5/3017-15
	Հիմք ընդունելով «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի 2-րդ պարբերությունը` Նախագծի 2-րդ կետում անհրաժեշտ է նշել իրավական ակտի լրիվ անվանումը:
	Ընդունվել է
	Նախագծի 2-րդ կետը հանվել է

	ՀՀ կրթության և գիտության նախարարություն
11.02.2015թ
N  01/12.2/1263-15
	հաշվի առնելով, որ նախագծի 2-րդ կետը վերաբերում է «Երևանի թիվ 94 ավագ դպրոց» ՊՈԱԿ-ին ամրացված տարածքին, ուստի ելնելով կազմակերպության հեռակա զարգացման ծրագրերից  նախագծի ընդունումը գտնում է աննպատակահարմար:
	Ընդունվել է
	Նախագծի 2-րդ կետը հանվել է

	ՀՀ տարածքային կառավարման և արտակարգ իրավիճակների  նախարարություն
12.02.2015թ

N   11.1/1205-15
	առաջարկություններ չունեն
	Ընդունվել է ի գիտություն
	

	ՀՀ առողջապահության նախարարություն
26.02.2015թ
N    ԱՄ/04/1996-15
	ՀՀ կառավարության 2010 թվականի մայիսի 20-ի թիվ 606-Ա որոշմամբ՝ ՀՀ առողջապահության նախարարության պետական հիգիենիկ և հակահամաճարակային տեսչության «Արագածոտնի մարզային փորձագիտական կենտրոն» ՊՈԱԿ-ին անհատույց օգտագործման իրավունքով ամրացված՝ Ապարան քաղաքի Բաղրամյան փողոցի 4-րդ փակուղի շենք 3 հասցեում (ներկայիս հասցեն) գտնվող շենքերը՝ 1066.63 քառ. մետր ընդհանուր մակերեսով, 97500 դրամ հաշվեկշռային արժեքով, շինությունները (կաթսայատուն, ավտոտնակներ) 129.02 քառ. մետր մակերեսով, 46680 դրամ հաշվեկշռային արժեքով և 0,424 հեկտար հողամասը հետ է վերցվել և ներկայումս անհատույց օգտագործման պայմանագրով կամ որևէ այլ իրավունք հաստատող փաստաթղթով չի պատկանում ՀՀ ԱՆ «Հիվանդությունների վերահսկման և կանխարգելման ազգային կենտրոն» ՊՈԱԿ-ին:
Միաժամանակ տեղեկացնում եմ, որ ՀՀ կառավարության 2013 թվականի հոկտեմբերի 17-ի թիվ 1134-Ն որոշման 4-րդ կետի համաձայն` ՀՀ առողջապահության նախարարության ենթակայությամբ գտնվող փորձագիտական կենտրոնները, այդ թվում` Հայաստանի Հանրապետության Արագածոտնի մարզի Ապարան քաղաքում գտնվող «Հայաստանի Հանրապետության առողջապահության նախարարության հիգիենիկ և հակահամաճարակային տեսչության Արագածոտնի մարզային փորձագիտական կենտրոն» պետական ոչ առևտրային կազմակերպությունը, միաձուլման ձևով վերակազմակերպվել են և ստեղծվել է Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը: 
	Ընդունվել է ի գիտություն
	

	ՀՀ արդարադատության նախարարություն 15.09.2015թ. N    01/14/11143-15
	«Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք (գույք) ամրացնելու մասին» Հայաստանի Հանրապետության կառավարության որոշման նախագծի լրամշակված տարբերակը  համապատասխանում է Հայաստանի Հանրապետության օրենսդրությանը:
	Ընդունվել է ի գիտություն
	

	ՀՀ առողջապահության նախարարություն
17.09.2015թ
N     ԱՄ/11.1/10750-15
	ՀՀ կառավարության 2010 թվականի մայիսի 20-ի թիվ 606-Ա որոշմամբ՝ ՀՀ առողջապահության նախարարության պետական հիգիենիկ և հակահամաճարակային տեսչության «Արագածոտնի մարզային փորձագիտական կենտրոն» ՊՈԱԿ-ին անհատույց օգտագործման իրավունքով ամրացված՝ Հայաստանի Հանրապետության Արագածոտնի մարզի Ապարան քաղաքի Բաղրամյան փողոցի 4-րդ փակուղի շենք 3 հասցեում (ներկայիս հասցեն) գտնվող շենքերը՝ 1066.63 քառ. մետր ընդհանուր մակերեսով, 97500 դրամ հաշվեկշռային արժեքով, շինությունները (կաթսայատուն, ավտոտնակներ) 299.91 քառ. մետր մակերեսով, 46680 դրամ հաշվեկշռային արժեքով և 0,424 հեկտար հողամասը հետ է վերցվել և ներկայումս անհատույց օգտագործման պայմանագրով կամ որևէ այլ իրավունք հաստատող փաստաթղթով չի պատկանում ՀՀ ԱՆ «Հիվանդությունների վերահսկման և կանխարգելման ազգային կենտրոն» ՊՈԱԿ-ին:

Միաժամանակ տեղեկացնում եմ, որ ՀՀ կառավարության 2013 թվականի հոկտեմբերի 17-ի թիվ 1134-Ն որոշման 4-րդ կետի համաձայն` ՀՀ առողջապահության նախարարության ենթակայությամբ գտնվող փորձագիտական կենտրոնները, այդ թվում` Հայաստանի Հանրապետության Արագածոտնի մարզի Ապարան քաղաքում գտնվող «Հայաստանի Հանրապետության առողջապահության նախարարության հիգիենիկ և հակահամաճարակային տեսչության Արագածոտնի մարզային փորձագիտական կենտրոն» պետական ոչ առևտրային կազմակերպությունը, միաձուլման ձևով վերակազմակերպվել են և ստեղծվել է Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը:

Հաշվի առնելով վերոգրյալը` առաջարկում եմ Նախագծից հանել «Հայաստանի Հանրապետության առողջապահության նախարարության հիգիենիկ և հակահամաճարակային տեսչության Արագածոտնի մարզային փորձագիտական կենտրոն» պետական ոչ առևտրային կազմակերպության» բառերը:
	Ընդունվել է:
	Նախագծի 1-ին կետը խմբագրվել է


